
〈極。仰惟福履。奉集休祺。恭以某官。才為吏師。名重物論。行甄風績。驟被褎華。代得替謝上司狀。術短事叢。地卑郡要。加廷闈之奉養。有風土之〉

〈乖殊。弗便㫖甘。遂形懇請。願除便郡。以就私誠。露章方聞。諭詔隨下。矧邇更書之代。將違蔭宇之醲。得免官瘝。卒以理去。靖言所自。厥有繇然。此盖〉

〈伏遇某官。早借題評。俯矜朴直。靡尤庶務之曠。曲示兼容之優。獲解守麾。俯行艫之入覲。回瞻恩館。惕感涕之無從。代謝提刑狀。近以露章宸〉

〈冕卜兆親塋。因緣盡室之還。將就乘舟之便。為謀弗熟。引日固多。值使斾之按行。呼篙工而詰問。仍移牒命。俾述事端。雖勉開陳。尚虞舉劾。豈謂靡〉

〈尤既徃之過。特寢必行之文。此盖某官。量極兼容。仁推再造。念效官四紀。粗守於謹廉。使竊寵一麾獲全於榮幸。欲報知己。敢辭捐軀。兩制謝狀。〉

〈祗奉明緍。就叨寵寄。京畿近服。邦漕重司。并集茂恩。驟加庸品。竊以為國領計。須官得人。饋輸中都。不朘民而厚上。澄序庶位。不簡賢而附權。具〉

〈是兼長。乃名宜職。苟容竊吹。曷弭公言。某。效局無堪。瘝官有素。江淮易任。曾靡寧居。金榖主謀。恍迷舊習。豈謂浩繁之委。不遺孤冗之踪。此盖伏遇〉

〈某官。言味借優。褎華引重。振拂污滯。矜憐介愚。寖聞當扆之聦。遽復外臺之命。敢不周旋乃事。恪慎厥脩。永矢捐軀。仰酬知己。代謝王舍人狀。〉

〈逖阻風猷。寖更年所。日為簿領之關掌。坐致音縢之闊稀。方切傾賢遽蒙占教。感與抃會。情鈞禮優。恭以某官。夙練善經。荐揚膴仕。沈毅有略。不廢〉

〈壺歌之歡嘯聚自潜。已絶蒲之警。果凝顯烈。驟陟榮班。代謝許發運狀。某。一竊科籍。乆縻禄鍾。累日而取官資。固㣲他術應宿而居郎位。誠〉

〈玷茂恩。向叨郡紱之榮。越隷使臺之屬。罄殫拙效。訖乏最稱。逮秩滿以還朝。仍便麾而假守。靖言忝冐。厥有階繇。此盖某官。為容有先增價之倍。卒〉

〈令駑猥。亦被龍光。敢不佩服攸箴。周旋乃事。庶幾一得。云補萬分。永矢捐軀。仰酬知己。謝經過諸處官員狀。近沿臺牒。獲道治封。上謁賓除屢〉

〈遘賢規之粹。講驩宴俎。過蒙主禮之優。還局而來。息肩未暇。復徃推於詔獄。因曠奉於音縢。尚賴寬明弗以庇吝伏惟歊炎貫序福履餐和諮欵寢〉

〈遼。傾詹曷既。益綏燕起。前對褒陞。代謝王副樞答書狀。近者伏聞某官。光膺徽𠕋。叅掌繁機。增天子得賢之稱。副大臣行道之實。幅員億姓。咸〉

〈託於鈞陶。藩翰下寮。竊形於距躍。因傾愚悃上浼台光。豈謂公輔量寬廟堂政暇。自忘絶禮。回貺鈞函拜讀以還。兢榮失據伏惟緝熈帝載。翕受天〉


〈祺。恭以某官。王佐偉才。民靈先覺。髙文大𠕋蚤冠於雋科。華貫嚴途荐揚於聖世。備紓賢業。自結主知。宻侍清光。益隆體貌。禁局視草。乆屈將明之〉

